
)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

އަންވަރު އިބްރާހީމް. 1674 anw@r,2014

)SOC 501( ްއިންޓަރކަލްޗަރަލް ކޮމިއުނިކޭޝަނ

ނ. އަތޮޅު ކުޑަފަރީ ޒުވާނަކު، ވަޒީފާއެއް އަދާކުރުމަށް މާލެއައިސް މާލޭގެ އިއްޒަތްތެރި އަދި 

އެންމެ މަތީދަރަޖައިން މުޚާޠަބުކޮށް އުޅޭ ގެއެއްގައި އުޅެންޖެހުމުން ދިމާވި މައްސަލަތައް

ދެ ސަޤާފަތެއް ބައްދަލުވުމުން ދިމާވި މައްސަލަތައް: އިންޓަރކަލްޗަރަލް ކޮމިއުނިކޭޝަންގެ ނަޒަރުން 

ދިވެހި ބަހާއި ސަޤާފަތުގެ މާސްޓާސް ކޯސް 2014

އަންވަރު އިބްރާހީމް 

1674

ފެކަލްޓީ އޮފް އާޓްސް

ދިވެހި ރާއްޖޭގެ ޤައުމީ ޔުނިވަރސިޓީ



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

އަންވަރު އިބްރާހީމް. 1674 anw@r,2014

ޞ. 03  ފެށުން -------------------------------------------------------------------------------	

ޞ. 03 ސަޤާފަތާއި އިންޓަރކަލްޝަރަލް ކޮމިއުނިކޭޝަން ----------------------------------------	

ޞ. 05  މައްސަލަ ----------------------------------------------------------------------------	

ޞ. 05 މައްސަލަ ދިމާވި ސަބަބުތައް -----------------------------------------------------------	

ޞ. 05  ދެ ސަޤާފަތުގެ ތަފާތުތައް --------------------------------------------------------------	

ޞ. 06 ދެ ސަޤާފަތް ނޭނގުމުން ދިމާވި މައްސަލަ------------------------------------------------	

ޞ. 08 އިންޓަކަލްޗަރަލް ތިއަރީތަކުގެ އަލީގައި މަޝްވަރާކުރުން -----------------------------------	

ޞ. 12 ބަޚްތީންގެ ތިއަރީގެ އަލީގައި މައްސަލަ ދިރާސާކުރު----------------------------------------	

ޞ. 13 މައްސަލައިގެ ނާޒުކުކަމާއި އޭގެ ޙައްލު --------------------------------------------------	

ޞ. 15 ނިންމުން ----------------------------------------------------------------------------	

ޞ. 16 ރިފަރެންސް ލިސްޓް ------------------------------------------------------------------	

ޞ.04	 ކުރެހުން 1: ސަގާފަތުގެ މޮޑެލް --------------------------------------------------------	

ޞ.11 ތާވަލު 1: މުއާމަލާތްކުރުމުގެ މާނަ ދޭހަވާ 4 ޒޯން --------------------------------------	

ޞ.14 ތާވަލު 2: ސަޤާފީގޮތުން ތަފާތުތަކުގެ ޚައްޞާޞްކަން ދެނެގަތުމުގެ މަރުޙަލާތައް ------------	

ޞ.2

އަރިމަތީ ސުރުޚީތައް 

ތާވަލުތަކާއި ކުރެހުންތަކުގެ ސުރުޚީތައް 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

އަންވަރު އިބްރާހީމް. 1674 anw@r,2014

ފެށުން 

ސަޤާފަތް ތަފާތުވުމުގެ ސަބަބުން އެކި މުޖުތަމަޢުތަކުގައި ތަފާތު މައްސަލަތައް ދިމާވެއެވެ. އަދި އެ ފަދަ މައްސަލަތައް  		

ބޮޑެތިވެ ހީނުކުރާ އެތައް ހަމަނުޖެހުންތަކެއް ހިނގުމަށް މަގުފަހިވެއެވެ. އެހެންކަމުން ތަފާތު ސަޤާފަތްތައް ދެނެގަނެ އެސަޤާފަތްތަކަށް 

ދިމާވާ  ތަފާތުވުމުން  ސަޤާފަތް  އަދި  ފިޔަވަޅެކެވެ.  މުހިންމު  ވަރަށް  އެޅޭ  ސަލާމަތްވުމަށް  މައްސަލަތަކުން  މިފަދަ  އަހުލުވެރިވުމަކީ 

މައްސަލަތަކާއި އެކަން ހައްލުކުރާނެ ގޮތްތަކާމެދު ޚިޔާލުފާޅުކުރުމަކީވެސް މިފަދަ މައްސަލަތައް މަދުކުރުމަށް ކުރެވޭނެ ކަމެކެވެ. 

މާލޭގެ  މާލެއައިސް  އަދާކުރުމަށް  ވަޒީފާއެއް  ޒުވާނަކު  ކުޑަފަރީ  ނ.  ބަލައިލާނީ  ގައި  އެސޭ"  "ރިފްލެކްޓިވް  މި  		

އިއްޒަތްތެރި އަދި އެންމެ މަތީދަރަޖައިން މުޚާޠަބުކޮށް އުޅޭ ގެއެއްގައި އުޅެންޖެހުމުން ދިމާވި މައްސަލަތަކާއި އެމައްސަލަތަކަށް ވެގެންދިޔަ 

ގޮތާއި އެކަމުގެ އާޚިރު ނަތީޖާއަށެވެ. މިގޮތުން ޕޮލައިޓްނެސް ތިއަރީއާއި، ސްޕީޗްއެކްޓް ތިއަރީއާއި ކޮންވަޒޭޝަނަލް އިމްޕްލިކޭޗަރއަށް 

އަލިއަޅުވާލެވިފައިވާނެއެވެ. މީގެ އިތުރުން މީޚާއިލް ބަޚްތީންގެ އުފެއްދުންތެރި ދެނެގަތުމުގެ ނަޒަރިއްޔާއަށް ރިއާޔަތްކޮށް މި މައްސަލަ 

ތަހުލީލުކުރެވިފައި ވާނެއެވެ. އަދި އެކި ތިއަރީތަކުގެ އެހީގައި މި މައްސަލައަށް  ހައްލު ހޯދިދާނެ ގޮތްތަކެއް ހުށަހަޅާފައިވާނެއެވެ. 

ސަޤާފަތާއި އިންޓަރކަލްޗަރަލް ކޮމިއުނިކޭޝަން

ސަޤާފަތަކީ އެބައެއްގެ ދިރިއުޅުމާ ގުޅިފައިވާ އިޖުތިމާޢީ ވިންދެކެވެ. މި ވިންދު ޖަހާ މިންވަރާއި ވިންދު ޖަހާގޮތާއި އޭގެ  		

އަސަރު އެކި މުޖުތަމަޢުތަކުގައި ތަފާތެވެ. އެހެންކަމުން އެކި މުޖުތަމަޢުތަކުން ސަޤާފަތް މާނަކުރަމުންދަނީވެސް އެކިގޮތަށެވެ. ޝްއާންގް 

ލިއު، ޒަލަވޮލް ސިޗް އަދި ސިންޑީ ގެލޮއިސް )2011( ހާމަކުރައްވާގޮތުގައި ސަޤާފަތް މާނަކުރުމަށް އިލްމުވެރިން 200 ވުރެ ގިނަ 

ތަޢާރަފު ނެރުއްވާފައި ވެެއެވެ. 

ސަޤާފަތަކީ އަބަދުވެސް ވަރަށް ހަރަކާތްތެރި، އަބަދުވެސް ބަދަލުވާ އަދި އަބަދުވެސް ކުރިއަށްދާ އެއްޗެކެވެ )ސްޓީވެން  		

އެކި  ޕްރޮސެސްއެކެވެ.  އުފެއްދުމުގެ  މާނަތައް  ސަޤާފަތަކީ  ވިދާޅުވާގޮތުގައި   )2000( ގްރޭމްސީ  އެންތޯނިއޯ   .)1994 އަރުވިޒޫ، 

މުޖުތަމައުތަކުން ބަދަލުތައް ގެނެސް އަލުން އާގޮތްތައް ތަޢާރަފުކޮށް ކުރިއަރުވާ އެއްޗެކެވެ. ދިވެހިރާއްޖޭގެ ޤައުމީ ޔުނިވަރސިޓީ )2011( 

ހާމަކުރައްވާ ގޮތުގައި ސަޤާފަތަކީ "އިންސާނުން އެކި ބައިބަޔަށް އުޅެމުން އަންނައިރު އެބައެއްގެ ތެރޭގައި ވިސްނުމާއި ޚިޔާލާއި ވާހަކަ 

ދެއްކުމާއި، މަސައްކަތްތެރިކަމާއި ކުޅިވަރާއި މިޔުޒިކާއި ނެށުމާއި މި ހުރިހާ ކަމަކާ ގުޅިފައިވާ އާދަކާދަ" އެވެ )ޞ.1119(. 

އިސްވެދިޔަ ތަޢާރަފުތަކަށް ބުރަވާއިރު ކޮންމެ ސަޤާފަތަކީވެސް އެ ބަޔަކަށް ވަރަށް މުހިންމު، އެ ބަޔަކާ ވަރަށް ބޮޑަށް  		

ގުޅިފައިވާ އެއްޗެއްކަން ޔަގީންކުރެވެއެވެ. އެހެންކަމުން އެބައެއްގެ މުއާމަލާތްތަކާ ނުވަތަ ޢަމަލުތަކާ ސަޤާފަތް ވަތްކެއް ނުކުރެވޭނެއެވެ. 

ނޑު އެއް އަސާސަކީ އެމުއާމަލާތްތަކާ ގުޅިފައިވާ ޚިޔާލާ ވާހަކަދެއްކުމެވެ. ބޯވީ ހީދަރ އާއި މާޓިން ކީލިއެ )2007(  ސަޤާފަތް ބިނާވާ މައިގަ

ވާހަކަދެއްކުމާއި"  "ޚިޔާލާއި  ބަލާނީ،  ބޮޑަށް  މާނައެއްކަމުގައި  ސަޤާފަތުގެ  ކޮމިޔުނިކޭޝަނުގައި  ވިދާޅުވާ ގޮތުގައި 	އިންޓަރކަލްޗަރަލް 

ގުޅިފައިވާ އާދަކާދަތަކެވެ. 

މިދެންނެވި ސަގާފަތް އުފެދިގެން އަންނަނީ ތިން ފަށަލައެއްގެ ތެރެއިންކަމަށް ކާލޭ ޑޮޑް )1998( ހާމަކުރައްވައެވެ. އެއީ  		

ކުރެހުން 1 ގައިވާ ސަޤާފަތުގެ މޮޑެލްގައި ގައި ބުނާ ސަޤާފަތާއެކުވާ މުއައްސަސާތަކާއި ސަޤާފީ ޙަރަކާތްތަކާއި އޭގެ މަސްދަރެވެ. 

ސަޤާފަތާއެކުވާ މުއައްސަސާތައް

 ސަޤާފީ ޙަރަކާތްތައް

މަސްދަރު

ދީނީ ނިޒާމު

ތަޢުލީމީ ނިޒާމު

ސިޔާސީ ނިޒާމު

އިގުތިޞާދީ ނިޒާމު

ސިއްޙީ ނިޒާމު

އުސޫލު

ދީނީ 

ފާހަގަކުރުންތައް

ގަވައިދު

ޓެކްނޮލޮޖީ

ތާރީޚް 

ކާކުވަންތަކަން 

ގަބޫލުކުރުންތައް 

އަގުތައް 

ދުނިޔެސިފަކުރާގޮތް 

މުއާމަލާތުގެ އާޓްގެ ޚިޔާލު

ވައްޓަފާޅި

މާއްދީ ތަކެތި 
އާއިލީގުޅުމުގެ 

ނިޒާމު

ކުރެހުން: 1 ސަޤާފަތުގެ މޮޑެލް 

ކާލޭ ޑޮޑް. )1998(. ޑައިނަމިކްސް އޮފް އިންޓަރކަލްޗަރަލް ކޮމިއުނިކޭޝަން )5 ވަނަ އިސްދާރު(. ބޮސްޓޮން، އެމްއޭ: 

މެގްރޯ ހިލް. ޞ.38. 

މި ތިން ފަށަލައިގެ ތެރެއިން މެދުގައިވާ މަސްދަރު ފަށަލައަކީ ސަޤާފަތުގެ އަސްލެވެ. އެފަށަލަ ހިފަހައްޓާދެނީ މެދު  		

ފަށަލަކަމަށްވާ ސަޤާފީ ޙަރަކާތްތަކުންނެވެ. މި ޙަރަކާތްތައް ދަމަހައްޓައިދެނީ ސަޤާފަތާއެކުގައިވާ މުއައްސަސާތަކުންނެވެ. މި ފަށަލަތަކަށް 

އަސަރުކުރާ މިންވަރަކަށް ސަޤާފަތަށް އޭގެ އަސަރު ކުރަމުންދާކަމަށް ކާލޭ ޑޮޑް )1998( ހާމަކުރައްވައެވެ. 

މައްސަލަ 

އަދާކުރުމަށް  ވަޒީފާއެއް  ޒުވާނަކު،  ކުޑަފަރީ  އަތޮޅު  ނ.  ނަގާފައިވާނީ  ގޮތުގައި  މައްސަލައެއްގެ  މަޒުމޫނުގައި  މި  		

މި  ކަންތައްތަކެވެ.  ދިމާވި  އުޅެންޖެހުމުން  ގެއެއްގައި  އުޅޭ  މުޚާޠަބުކޮށް  މަތީދަރަޖައިން  އެންމެ  އަދި  އިއްޒަތްތެރި  މާލޭގެ  މާލެއައިސް 

މިންވަރު  ގުޅުވާލެވިފައިވާ  މިމައްސަލައާ ސަޤާފަތްތަކާ  މައްސަލައަކަށްވެފައި  ދިމާވާ  އާއްމުކޮށް  ވަރަށް  މިއީ  އިޚްތިޔާރުކުރީ  މައްސަލަ 

ކުޑަކަމާއި މިފަދަ ސަޤާފީ ކަންކަމާމެދު ދިވެހިން އިތުރަށް ހޭލުންތެރިވާން ޖެހޭ މިންވަރުގެ ބޮޑުކަން ފާހަގަކުރެވޭތީއެވެ. 

މައްސަލަ ދިމާވި ސަބަބުތައް: 

ފަދައިން  އޮންނަ  ސަޤާފަތެއް  ތިމާމެންގެ  ގުޅެނީ  އަސްލު  އުފެދުމުގެ  މައްސަލަ  ވިސްނާލާއިރު،  މައްސަލައަށް  މި  		

އަނެކުންގެ ސަގާފަތެއް އޮންނަކަން ގަބޫލުކުރެވިފައި ނުވާތީއެވެ. އަދި ދިވެހިންނަކީ އެއް ބައެއްކަމަށް ވާއިރު ދެ ސަޤާފަތެއް އޮވެދާނެކަމަށް 

)1998( ވިދާޅުވަނީ  "ދެ ސަގާފަތެއްގެ ދޭތެރޭގައި ހަމަނުޖެހުން އުފެދުމުގެ އަސްލަކީ އެއް  ވިސްނިފައި ނުވުމުންނެވެ. ކާލޭ ޑޮޑް 

ސަގާފަތްތަކުގެ އަހުލުވެރިންނަށް އަނެއް ސަގާފަތް ރަނގަޅަން ދޭހަނުވުމެވެ" )ޞ.198(. މި މައްސަލައުގެ އަސްލުވެސް ގުޅެނީ ކުޑަފަރީ 

ޒުވާނާގެ ސަޤާފަތް، އޭނާ، މާލޭގައި އުޅުނު ގޭގެ ބޭފުޅުންނަށް ފަހުމުވެވަޑައިގެންފައި ނުވާތީއެވެ. 

ޢިލްމީ ނަޒަރަކުން މި މައްސަލައަށް )ކޮންފްލިކްޓަށް( ވިސްނާލާއިރު މި މައްސަލަ ގުޅެނީ އޭން އެމަރސަން )1996(  		

މިފަދަ މައްސަލަތައް ބައްސަވާ 3 ބައިގެ ތެރޭގައި ހިމެނޭ "ކޮގްނެޓިވް ކޮންފްލިކްޓް" އާއެވެ. އެއީ މި މައްސަލަ އުފެދެން މެދުވެރީ ޚިޔާލާއި 

ވިސްނުން ތަފާތުވެގެން ކަމަށްވާތީއެވެ. ތިމާ ދެކޭގޮތާއި އަނެކާދެކޭގޮތް ތަފާތުވެ، ގަބޫލުކުރެވޭ ހަމަތަކާއި ގޮތްތައް ތަފާތުވެފައިވާތީއެވެ.

		

ދެ ސަޤާފަތުގެ ތަފާތުތައް: 

ވަރަށް ގިނަ  ކުޑަފަރީ ސަޤާފަތުގައި  މާލޭ ސަޤާފަތާއި  ބަލާއިރު  އަހުލުވެރިންނަށް  މައްސަލާގައި ޝާމިލުވާ ދެސަޤާފަތުގެ  މި  	

ތަފާތުތަކެއް ހުރިކަން ފާހަގަ ކުރެވެއެވެ.  

ބަހުގެ  ދިވެހި  ބޭނުންކުރަނީ  ވާހަކަދެއްކުމުގައި  އާއިލާތަކުން  އިއްޒަތްތެރި  ޤަދަރުވެރި  ބަލާއިރު،  ސަޤާފަތަށް  މާލޭ  		

ދަރަޖަތަކުން އެންމެ މަތީ ދަރަޖައެވެ. މާބާރަށް ނުވަތަ މާ އަޑުގަދަކޮށް ވާހަކަދެއްކުމާއި، ބަސްމަގު ހުތުރުކޮށް ވާހަކަދެއްކުމަކީ މާލޭ ސަޤާފަތާ 

ބީރައްޓެހި ގޮތްތަކެއްކަމަށް މަލޭ ބައެއް ބޭފުުޅުން ގަބޫލުކުރައްވައެވެ. މިފަދަ ގިނަ މީހުން ގަބޫލުކުރައްވާ ގޮތުގައި "ބާޒާރުމަތީ ބަހުރުވަ" 

ގޭތެރޭގައި ބޭނުންކުރުމަކީ އަދަބުވެރިކަން ކުޑަ ގޮތެކެވެ. އަދި ގަޔަށް ބޮލަށް އަތްލައި، މީހާގެ ތޮއްވަރީއަށް ވަދެ ވާހަކަދެއްކުމަކީވެސް މާލޭ 

ސަގާފަތާ ބީރައްޓެހި ކަންކަމެވެ. 

ނަމަވެސް ކުޑަފަރީ ސަޤާފަތަށް ބަލާއިރު، ވާހަކަދެއްކުމަށް އާއްމުކޮށް ބޭނުންކުރަނީ އާދައިގެ ގޮތެވެ. ރަށުގެ އިއްޒަތްތެރިންނާ  		

މުޚާޠަބުކުރުމުގައި ގިނަ ފަހަރަށް ބޭނުންކުރަނީ މާތް ބަހެވެ. އެމީހެއްގެ ޢުމުރުގެ މީހުންނާ ވާހަކަދައްކަނީ އަދައިގެ ގޮތަށެވެ. އެންމެ 

ދިވެހި  ބައެކެވެ.  އަޑުގަދަ  ވާހަކަދައްކާއިރުވެސް  އާއްމުކޮށް  މީހުންނަކީ  ކުޑަފަރީ  ހާލަތެއްގައެވެ.  މަދު  ބޭނުންކުރަންޖެހެނީ  މާތްދަރަޖަ 

މުހާވަރާގެ ތެރޭގައި ހިމެނޭ "ކުޑަފަރީ އޮޑިއެއް ރަށްމަތިވުން" އަކީ ދޯންޏެއް ފަރަށް އެރުމުން ދޯނިތެރޭ ހުންނަ އަޑާއި، ލަވާ ހަޅޭކާއި 

ފުރުޞަތު ނުދީ ވާހަކަދެއްކުން ފަދަ ކަންކަމަށް ރިޢާޔަތްކޮށް ބުނެއުޅެވޭ ބަހެކެވެ. މިބަހުން، ބާރަށް ވާހަކަދެއްކުމާއި ތިމާދައްކާ ވާހަކައަށް 

ފުރުޞަތު ނުދިނުމަކީ ކުޑަފަރީގެ ބައެއް މީހުންގެ ސަޤާފަތުގައި ހިމެނޭކަމެއްކަން ދޭހަވެއެވެ. މީގެ އިތުރުން ކުޑަފަރީ ގެ ބައެއް މީހުން 

ޚާއްޞަކޮށް ދުވަސްވީ މީހުންގެ ވާހަކަދެއްކުމުގައި "ކަލޭ"، "މަންޖެ"، "ސޮރު" ފަދަ ލަފުޒުތައް އާއްމުކޮށް ބޭނުންކުރެއެވެ. )އަޝްރަފު 

ޢަބުދުއްރަޙީމް، 2014 ލިޔުންތެރިޔާގާތު ވިދާޅުވެފައިވާ ވާހަކައެއް(. 

ދެސަޤާފަތް ނޭނގުމުން އުފެދުނު މައްސަލަތައް: 

ހ. އެންމެ މާތް ދަރަޖަ ބޭނުން ނުކުރުން: 

ކުޑަފަރީ ޒުވާނާގެ ވާހަކަދެއްކުމުގައި އެންމެ މާތް ދަރަޖަ ބޭނުން ނުކުރުމުގެ ސަބަބުން ގޭތެރޭގައި ހިތްހަމަ ނުޖެހުން  		

އުފެދުނެވެ. އޭނާއާ މެދު ދުށީ ފެންވަރު ދަށް މީހެއްގެ ގޮތުގައެވެ. އަނެކާއަށް އިޙުތިރާމް ނުކުރާ އަދި އާއިލާގެ އެހެން މީހުންނަށް ގަދަރު 

ނުކުރާ މީހެއްގެ ގޮތުގައެވެ. ގޭގައި އުޅޭ ކުޑަކުދިންނާ އާދައިގެ ގޮތަށް ވާހަކަދައްކާތީ، އެކަން އެ ޒުވާނާއަށް މަނާކުރެވުނެވެ. އެކުދިންނާ 

ވާހަކަ ނުދެއްކުމަށް އެންގުނެވެ. އެހިސާބުން އެކުދިންވެސް އޭޒުވާނާއާ ދޭތެރޭ ދެކެމުން ދިޔައީ އެއީ އެއްވެސް އެއްޗެއް ނޭނގޭ "ގަމާރު" 

މީހެއްގެ ގޮތުގައެވެ. 

ށ. ބަހުރުވަ ހުންނަގޮތުން ދިމާވި މައްސަލަ: 

ޒުވާނާގެ ވާހަކަދެއްކުމުގައި ބޭނުންކުރާ ބައެއް ލަފުޒުތަކަކީ ގޭތެރޭގައި ބޭނުންކުރަން އެކަށީގެންވާ ލަފުޒުތަކެއް ނޫންކަމަށް  		

ގޭގެވެރިން، ޒުވާނާއަށް އެތައް ފަހަރަކު ހަނދާން ކޮށްދެމުން ދިޔައެވެ. މިގޮތުން އެންމެ އާއްމުކޮށް ބޭނުންކުރާ އެއް ލަފުޒަކީ "ކަލޭ" 

އެވެ. މިއީ އާއްމުކޮށް ވާހަކަދެއްކުމުގައި ބޭނުންކުރަން ރަނގަޅު ލަފުޒެއް ނަމަވެސް ގޭގެ ވެރިމީހާއާ ދިމާއަށް " 'ކަލޭ' އެހެނެއް ބުނުނެޔޭ" 

ބުނުމުން އެކަމާ ހިތްހަމަ ނުޖެހުން ފާޅުކުރިއެވެ. ކަލޭ، ކަލޭ ކިޔާފައި ވާހަކަ ނުދެއްކުމަށް ނަޞޭހަތް ދެވުނެވެ. މީގެ އިތުރުން ބައެއް 

ދަތުރުވަރުތަކުގައި އެގެއަށް، އެ ޒުވާނާގެ އާއިލާގެ ބައެއް މީހުން ޒިޔާރަތްކުރާއިރު، "މަންޖެ" "ސޮރު"  "މި އާލާތްވަރު" "ހޭރުން" 

ފަދަ ލަފުޒުތައް ބޭނުންކުރާ އަޑު އިވޭތީ އެކަންވެސް ޒުވާނާގެ ސަމާލުކަމަށް ގެނެވުނެވެ. މިކަމުގެ ސަބަބުން އެ އާއިލާއާގެ ތަސައްވުރު 

ހުތުރުވެ، އެމީހުންގެ ގޮތެއް ނެތްކަމަށް މާލޭގެ އާއިލާއަށް ގަބޫލުކުރެވުނެވެ. 

ނ. އަޑުގަދަވުން: 

ކޮށްދެވެއެވެ. ނަމަވެސް  ފަހަރަށް  ހަނދާން  ގިނަ  ވަރަށް  އެކަން  ވާތީވެ  އަޑުގަދަ  މާ  ވާހަކަދެއްކުމުގައި  ޒުވާނާގެ  		

ގިނަ ފަހަރަށް އެކަމަށް ކުރެވެނީ މަލާމާތެވެ. ކުޑަފަރީ އޮޑިއެއް ވިއްޔާ އަޑު ގަދަވާނެކަމަށް ބުނެ ގިނަ ފަހަރަށް ލަދުގަންނުވާ ލެވެއެވެ. 

އެކަމުގެ ސަބަބުން ޒުވާނާއަކީ ކިތަންމެ ވަރަކަށް ހަދާން ކޮށްދިނަސް އެކަންކަން ރަނގަޅުކުރަން މަސައްކަތް ނުކުރާ މީހެއްގެ ގޮތުގައި ގޭގެ 

ވެރިންނަށް ފާހަގަ ކުރެވުނެވެ. މީގެ އިތުރުން ޒުވާނާގެ ވާހަކަދެއްކުމުގައި އެހެން މީހުންގެ ވާހަކަތައް އަޑު ނާހާކަން ފާހަގަ ކުރެވެއެވެ. އަދި 

އެހެން މީހުން ވާހަކަދެއްކުމަށް ދެވޭ ފުރުޞަތުތަކުގެ ބޭނުން ހިފައި އޭނާގެ ވާހަކަ އިތުރު ކުރެއެވެ. މިކަންވެސް ބޮޑު މައްސަލައަކަށްވެ، 

ޒުވާނާއަށް ނުބެހޭ ކަންކަމާ ބެހޭކަަމަށް "ލޭބަލް" ކުރެވުނެވެ. 

ރ. ސީދަލަށް ބުނުން: 

ބުނާ ވާހަކައެއް ސީދަލަށް )ޑައިރެކްޓްކޮށް( ބުނުމުުގެ ސިފަ ޒުވާނާގެ ކިބައިން ފާހަގަކުރެވުނެވެ. އެކަމާމެދު ވެސް ޒުވާނާ  		

ހުންނަގޭގެ މީހުންގެ ހިތްހަމަ ނުޖެހުން އޮވެއެވެ. "ކޮއްކޮއަށް މައިލޯ ޕެކެޓެއް ގަނެދޭށޭ ބުނުމުން، ތިކަމެއް ނުވާނޭ، ތިކަމެއް ނުކުރެވޭނެޔޭ" 

ފަދަ ޖަވާބުތައް ބައެއް ފަހަރު  އެ ޒުވާނާ ދޭކަން ފާހަގަ ކުރެވެއެވެ. މިކަމުގެ ސަބަބުން ޒުވާނާގެ ނުކިޔަމަންތެރިކަން ފާހަގަ ކުރެވުނެވެ. 

އަދި ކުޑަކުދިންދެކެ ލޯބި ނުވާކަންވެސް ޒުވާނާ އުޅެމުންދާ ގޭގެ ވެރިންނަށް ފާހަގަކުރެވުނެވެ. 

ބ. ވާހަކަދައްކާއިރު ހުންނަ ދުރުމިން: 

ޒުވާނާ ވާހަކަދައްކާއިރު ވާހަކަދައްކާ މީހާއާ މާ ގާތްވެ ހުރެ ވާހަކަދެއްކުމާއި، ވާހަކަ ދެއްކުމުގެ ތެރެއިން އަނެކާގެ  		

ގައިގައި އަތްލުމާއި މިކަންކަމަކީވެސް ފެންމަތިވި މައްސަލައެކެވެ. މިކަމުގެ ޝަކުވާ ގޭގައި އުޅޭ އަންހެން ކުދިންގެ ފަރާތުން ހުށަހެޅެމުން 

ދިޔައެވެ. މި މައްސަލަ ދިމާވުމުން އޭނާ އެގެއިން ފޮނުވާލާނެކަމުގެ އިންޒާރުވެސް ދެވުނެވެ. އެކަން ރަނގަޅު ނުވުމުން އެ ގެއިން ޒުވާނާ 

ފޮނުވާލިއެވެ. މިއީ ޒުވާނާއާމެދު އެހެން ނަޒަރަކުން ދުށުމަށް ގޭ މީހުންނަށް މަޖުބޫރުވި ކަމެކެވެ.

7. އިންޓަރކަލްޗަރަލް ތިއަރީތަކުގެ އަލީގައި މައްސަލައާމެދު މަޝްވަރާކުރުން

ސަޤާފަތަކީ ވަރަށް ފުން މަފުހޫމެކެވެ. ބަހުގެ ޢިލްމުގެ ތެރެއިން ސަޤާފަތުގެ މަފުހޫމެއް ގެންނަނަމަ އެއީ ތަންކޮޅެއް  		

ނޑަށް ބަލާއިރު،  ނޑެއް ހިމެނިފައިވާ އެއްޗެއްކަމަށް ނޯމް ޗޮމްސްކީ )1965( ވިދާޅުވެއެވެ. މި ދެ އޮނިގަ ނޑަކާއި ފުން އޮނިގަ ތިލަ އޮނިގަ

ތިލަފަށަލައިން ފެންނަނީ މާލޭ އިއްޒަތްތެރި އާއިލާގެ ސަޤާފަތާއި ކުޑަފަރީގެ ޒުވާނާގެ ސަޤާފަތް އެއްގޮތްވެފައިވާތަނެވެ. ނަމަވެސް ފުން 

ފަށަލައިން ފެނިގެންދަނީ ދެ ސަޤާފަތުގައި ހުރި ތަފާތުތަކެވެ. ދަރަޖަ ބޭނުންކުރާ ހާލަތްތަކާއި، ވާހަކަދައްކަންތިބޭ ދުރުމިނާއި، ބަސްކޮށާރާ 

މިހެންގޮސް އެތައްކަމަކުންނެވެ. 

މިލްޓަން ގޯޑަން )1964( ހާމަކުރައްވާގޮތުގައި އިޖުތިމާއީ ދަރަޖައަކީވެސް އެއްސަޤާފަތެއްގެ މީހުންގެ މެދުގައި ޚިލާފު  		

ތެރެއިން  ދަރަޖައިގެ  އިޖުތިމާޢީ  މި  އެއް ސަބަބަކީ  ދިމާވި  މައްސަލަ  މި  ބަލާއިރު  އުސޫލުން  މި  މެދުވެރިވާ ސަބަބެކެވެ.  އުފެދުމަށް 

ބޭނުންކުރެވުނު ބަހުގެ ދަރަޖަތައްކަމަށް ގަބޫލުކުރެވެއެވެ. މާލޭގެ އިއްޒަތްތެރި މި އާއިލާގެ ބޭފުޅުން ބޭނުންކުރައްވަނީ އެންމެ މާތް ދަރަޖަ 

ކަމަށްވާއިރު ކުޑަފަރީ ޒުވާނާ ބޭނުންކުރަމުން ދިޔައީ އާދައިގެ ގޮތެވެ. ދެ ސަޤާފަތުގައި ދެގޮތް ބޭނުންކުރަމުން އަންނައިރު، ކުޑަފަރީ 

ޒުވާނާ، އޭނާގެ ސަޤާފަތުގައި ބޭނުންކުރަމުން އައި ގޮތަށް ވާހަކަދެއްކުމުން އެމައްސަލަ ދިމާވެ ޒުވާނާ އުޅެމުންދިޔަ ގޭގެ ބޭފުޅުން ހިތް 

ހަމަނުޖެހުން ފާޅުކުރެއްވި ހިސާބުން މައްސަލައަކަށް މިކަން ވެގެންދެއެވެ. މޫނުގެއްލޭ ގޮތް ދިމާވެއެވެ. 

ބްރައުން  ގަބޫލުކުރެވެއެވެ.  ކަމަށް  ތަފާތުވެގެންދާތީ  ޙައިޞިއްޔަތު  އިޖުތިމާއީ  ދިމާވީ  މައްސަލަ  ދެންނެވި  އިސްވެ  		

ޕެނެލޯޕް، ސްޓެފަން ލެވިންސަން )1978( ހާމަކުރައްވާ ގޮތުގައި މޫނު ގެއްލޭ ޒާތުގެ ޢަމަލު ވަޒަންކުރުމުގައި ތިން ކަމަކަށް ބަލައެވެ. 

އެއީ )ހ( އިޖުތިމާޢީ ދުރުމިނާއި، )ށ( ނިސްބީ ބާރާއި )ނ( ދަރަޖަ އެވެ. މިކަންކަމަށް ބަލާއިރު ކުޑަފަރީ ޒުވާނާއަކީ ހުންނާނެ އިތުރު 

ތަނެއް ނެތިގެން އެގޭގައި ހުރި، އަމިއްލަ ވަޒީފާއެއްގައި އުޅޭ މީހެކެވެ.  ގޭގެ ފަރާތުން އަމުރު ހިންގަނީ ގޭގެ ވެރިންނެވެ. ދެފަރާތުގެ 

މެދުގައި ކައިރި ނުވެވޭ ދުރިމިނެއް އޮވެއެވެ. ނިސްބީ ބާރަށް ބަލާއިރު، ގޭގެވެރިން އަންގާ ގޮތްތަކަށް ކުޑަފަރީ ޒުވާނާ ތަބާނުވެ އެގޭގައި 

ހުރެވޭކަށް ނޯންނާނެއެވެ. ދަރަޖައަށް ބަލާއިރު އެކަންކަމާ ޒުވާނާ ވިސްނަން ޖެހުމާއި އެކަންކުރަން މަޖުބޫރުވުމާއި ބުނާކަންކަމަށް އާއެކޭ 

ބުނަން ޖެހިފައިވުމީ ދަރަޖަ އޮތް މިންވަރު އަންގައިދޭ ކަންކަމެވެ. 

އަދަބު އިހުތިރާމް ނުވަތަ ޕޮލައިޓްނެސް އަށް އަސަރުކުރާ 12 ކަމެއް ޔެމުނާ ކެޗްރޫ އާއި ލެރީ ސްމިތު )2008(  		

ހާމަކުރައްވާއިރު އޭގެ ތެރޭގައި ހިމެނޭ އިޖުތިމާޢީ އަގުތަކަށް ވިސްނާލާއިރު ކުޑަފަރީ ޒުވާނާއަކީ މީހުންނާ ގުޅޭ، ގެއަށް އަންނަ މީހުންނާ 

ވާހަކަދައްކާ ފަރާތެކެވެ. އެއީ އެ ޒުވާނާގެ ސަޤާފަތެވެ. ނަމަވެސް ގެއަށް ވަޑައިގަންނަވާހާ ބޭފުޅަކާ ނުވަތަ މީހަކާ ވާހަކަދެއްކުމަކީ އެ ގޭގެ 

ސަޤާފަތުގައި އަދަބު ކުޑަގޮތެކެވެ. އެކަމުގެ ސަބަބުންވެސް ފޭސް ގެއްލެން މެދުވެރިވާކަމަށް ޔެމުނާ ކެޗްރޫ އާއި ލެރީ ސްމިތު )2008( 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

ހާމަކުރައްވައެވެ. 

މުއާމަލާތެއް ކާމިޔާބުވުން ބިނާވެފައި އޮންނަނީ ހަމައެކަނި ބުނާ ބުނުމަކަށް ނޫނެވެ. އެމެސެޖް ފޯރުކޮށްދޭ ގޮތަކީވެސް  		

އެ މުއާމަލާތެއް ކާމިޔާބުވުމަށް ވަރަށް މުހިންމު ކަމެކެވެ )ޝްއާންގް ލިއު، ޒަލަވޮލް ސިޗް އަދި ސިންޑީ ގެލޮއިސް، 2011(. މިކަންކަން 

ދިރާސާ ކުރެއްވުމަށްފަހު، ވިލިއަމް ގްޑީކުންސްޓް އާއި ސްޓެލާ ޓިން- ޓޫމޭ )1988( ވަނީ ކޮމިއުނިކޭޝަން ތިއަރިސްޓުން ފާހަގަކުރާ، 

މުއާސަލާތު ކުރުމުގެ 4 ސްޓައިލުގެ ތެރޭގައި ހިމެނޭ "ޑައިރެކްޓް" އާއި "އިންޑައިރެކްޓް" ތަފުސީލުކޮށްދެއްވާ ފައެވެ. މި ދެ ވައްތަރުގެ 

ތެރެއިން ކުޑަފަރީ ޒުވާނާ ވާހަކަދެއްކުމުން ބޮޑަށް ފާހަގަކުރެވުނީ ޑައިރެކްޓް ސްޓައިލެވެ. "ކޮއްކޮއަށް މައިލޯ ޕެކެޓެއް ގަނެދޭށޭ ބުނުމުން، 

ޢިބާރާތާއި  ކުރެވެއެވެ. ސީދާ  ފާހަގަ  ދޭކަން  ޒުވާނާ  އެ  ފަހަރު   ބައެއް  ޖަވާބުތައް  ފަދަ  ނުކުރެވޭނެޔޭ"  ތިކަމެއް  ނުވާނޭ،  ތިކަމެއް 

ނުސީދާ ޢިބާރާތް ދިރާސާކުރެއްވުމަށްފަހު، ބްލަމްކަލްކާ ސޯޝަނާ )1987( ވިދާޅުވެފައިވަނީ ސީދާކަމާއި ނުސީދާކަމާއި އަދަބު އިޙްތިރާމް 

ފާހަގަކުރުމާއި މިއީ ގުޅުންހުރި ކަމެއް ނަމަވެސް މުޅިން ދެކަމެއް ކަމަށެވެ.  ނަމަވެސް މި މައްސަލާގައި ސީދާކޮށް ބުނުމުން ޒުވާނާ 

ހުންނަ ގޭގެ ވެރިންގެ ހިތްހަމަނުޖެހުން ފާޅުކުރައްވާތީ، އެއީ އަދަބު އިހުތިރާމަށް ހުރަސްއެޅޭ ކަމެއްކަމަށް ގަބޫލުކުރެވެއެވެ. 

ވާހަކަދެއްކުމުގެ އަދަބުތަކުގެ ތެރޭގައި ހިމެނޭ އެންމެ މުހިންމު އެއްކަމަކީ ޙާލަތާ ގުޅޭ، އެވަގުތަކަށް އެންމެ ރަނގަޅު  		

ގެނެސްދޭ  ހިތްހަމަޖެހުން  މީހުންނަށް  ނުވަތަ  މީހާއަށް  އަހާ  އަޑު  ބަހުރުވައަކީ  ބޭނުންކުރެވޭ  މިގޮތުން  ބޭނުންކުރުމެވެ.  ބަހުރުވައެއް 

ބަހުރުވައަކަށް ވުން މުހިންމެވެ. ކުޑަފަރީ ޒުވާނާގެ ވާހަކަދެއްކުމަށް ބަލާއިރު އެންމެ ބޮޑަށް ފާހަގަކުރެވޭ އެއްކަމަކީ ބޭނުންކުރަމުން އައި 

ބަސްކޮށާރާ އޭނާ އުޅެމުންދާ ގޭގެ އަހުލުވެރިން ހިތްހަމަ ނުޖެހުމުގެ މައްސަލައެވެ. މިގޮތުން ބޭނުންކުރަމުން އައި "ކަލޭ" މި ލަފުޒަކީ 

މާނައިގެ ގޮތުން ބޭނުންކުރުން ރަނގަޅު ލަފުޒެއް ނަމަވެސް އަދި ކުރިމަތީ ހުންނަ ފުރަތަމަ ފަރާތަށް ބޭނުންކުރަން އެންމެ މުނާސަބު 

ލަފުޒު ނަމަވެސް، އެލަފުޒު ބޭނުންކުރުމުން ބޭއަދަބީ ގޮތެއް ހުންނަކަމުގެ އިހުސާސް ޒުވާނާ އުޅެމުންދާ ގޭގެ އަހުލުވެރިނަށް ކުރެވެމުން 

ދިޔައެވެ. އެހާލަތުގައި އެލަފުޒު ބޭނުންކުރުމަށްވުރެ ނުކުރުން ރަނގަޅުކަމަށް ގަބޫލުކުރެވެއެވެ. ނަމަވެސް އެއީ ބޭނުންކުރުން ގޯސް ލަފުޒެއް 

ނޫންކަން ގޭގެ އަހުލުވެރިންނަށް އެނގުމަކީވެސް މުހިންމު ކަމެކެވެ. 

މީގެ އިތުރުން ކުޑަފަރީ ޒުވާނާ އެގޭގައި ހޭދަކުރަމުން ދިޔަ ދުވަސްތަކުގައި އޭނާއާ ބައްދަލުކުރަން އެރަށުގެ ބައެއް  		

މީހުން އެގެއަށް ގޮސް އުޅެއެވެ. އެގޮތުން އެއް ދުވަހު އެރަށުގެ 3 ޒުވާނަކާއި ކޮއްކޮއެއް އެގެއަށް ވައްދައި ވާހަކަދައްކަން ތިއްބެވެ. 

އެމީހުންގެ ވާހަކަދެއްކުމަށް ބަލާއިރު، ބޭނުންކުރި ބަސްކޮށާރަކީ އެޒުވާނާގެ ސަޤާފަތުގައި އަދަބުވެރިކަން ކުޑަ ނޫން ލަފުޒުތަކެއް ނަމަވެސް 

އޭނާ އުޅެމުންދާ ގޭގެ މީހުންގެ ސަޤާފަތާ މުޅިން ތަފާތު ލަފުޒުތަކެއް ކަމަށްވާތީ )ގޭގައި އެފަދަ ލަފުޒުތައް ބޭނުންކުރުން މަނާކޮށްފައިވާތީ( 

އެލަފުޒުތައް ބޭނުންކުރުން އެދެވިގެނެއް ނުވެއެވެ. މީގެ އިތުރުން އަޑުގަދަވުމާ އެއް ފަހަރާ އެންމެން ވާހަކަދެއްކުންވެސް ފާހަގަކުރެވުނެވެ. 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

މި ވާހަކަތަކުގައި ތިއްބާ ގެއަށް ވެރިމީހާ ވަޑައިގެން އެންމެ ފުރަތަމަވެސް ވިދާޅުވީ "މިއުޅެނީ ބީރުންތަކެއްތަ؟" މިގޮތަށެވެ. އެހިސާބުން 

ނޑިގެން ދިޔައެވެ.  އަޑު ކެ

" މީގެފަހުން ގެއަށް ބަޔަކު ގެންނަނަމަ ހުއްދަ ނަގަންވާނެ! އަޑު އިވިއްޖެތަ؟" ވެރިޔާ ވިދާޅުވިއެވެ.  		

" އާދެ! ގެއަށް މި ވެއްދީ އާއިލާ ބައެއް ވީމާ. އެހެން ނޫންނަމަ ނުވެއްދީސް. މަންނުބެ ވިދާޅުވީމެއް ނޫންތޯ އާއިލާ  		

ބަޔަކު ނަމަ ވައްދަން. މިހުރީ އެންމެ ހަގު ކޮއްކޮވެސް. ކޮއްކޮ އައީ މިއަދު. ދެން ހުއްދަ ނަގާނަން." ކުޑަފަރީ ޒުވާނާ ޖަވާބުދިނެވެ. 

މަތީގައިވާ ވާހަކަކޮޅުން އިންޑައިރެކްޓް ސްޕީޗް އެކްޓެއް ހިނގާފައި ވެއެވެ. ގޭގެ ވެރިމީހާގެ ބުނުމުން ގޭތެރޭގައި ތިބި  		

ކުޑަފަރީ ޒުވާނާއާއި އޭނާގެ އެކުވެރިންގެ ވާހަކަދެއްކުން ހުއްޓުމަކަށް އައެވެ. މިގޮތަށް މެދުވެރިވީ ސްޓެފަން ލެވިންސަން )1983( ވިދާޅުވާ 

ތިން އެކްޓެއް ހިނގުމުންނެވެ.  އެގޮތުން ލޮކިއުޝަނަކީ އެބުނުމަކުން ފެންނަން އޮންނަ ލަފުޒީ މާނައެވެ. އިލޮކިއުޝަނަކީ ވާހަކަދައްކާ 

މީހާގެ ބުނުމުން އަޑުއަހާ މީހާއަށް ދޭން ބޭނުންވާ މެެސެޖެވެ. ޕަރލޮކިއުޝަނަކީ ބުނާ ބުނުމަކުން އަޑު އަހާ މީހާ މާނަކުރާ ގޮތެވެ. ވެރިމީހާގެ 

ނުސީދާ ބުނުމުން މި ތިން ލޮކިއުޝަން ހިނގިއެވެ. އޭގެ ލޮކިއުޝަނަކީ ބީރުންތަކެއް އުޅޭހެން ގޭގައި ބަޔަކު އުޅުނުކަމެވެ. އިލޮކިއުޝަނަކީ 

ގޭތެރޭގައި ތިބި މީހުން އަޑުގަދަ ވާހަކަ ބުނުމެވެ. ޕަރލޮކިއުޝަނަކީ ވެރިމީހާގެ ބަސް އަޑުއިވުމުން އެމީހުންގެ ވާހަކަދެއްކުން ހުއްޓާލުމެވެ. 

ޚިލާފުވެފައިވާކަންވެސް  މެކްސީމްތަކާ  ހުށަހަޅުއްވާފައިވާ    )1975( ގްރައިސް  ޕޯލް  ވާހަކަކޮޅުން  މަތީގައިވާ  		

ފާހަގަކުރެވެެއެވެ. ގޭގެ ވެރިޔާ ކުރެއްވި ސުވާލަކީ އަޑު އިވިއްޖެ ހެއްޔެވެ؟ އޭގެ ޖަވާބުގައި ކުޑަފަރީ ޒުވާނާ ބުނީ އާދެ ނުވަތަ އާއެކެވެ. 

ނަމަވެސް އޭގެ ފަހުން އެ ދެއްކި ވާހަކަތަކަކީ މެކްސީމް އޮފް ކްވަންޓިޓީއާއި، މެކްސީމް އޮފް ރިލަވެންސާއި މެކްސީމް އޮފް ކޮލެޓީ 

އާއި މެކްސީމް އޮފް މެނަރ އާވެސް ތަފާތު ވާހަކަ ތަކެކެވެ. މެކްސީމް އޮފް ކުވަންޓިޓީއާ ޚިލާފުވަނީ ބޭނުންވާ މިންވަރަށްވުރެ އިތުރަށް 

މަޢުލޫމާތު ދިނުމުންނެވެ. ވެރިޔާގެ ސުވާލުގެ ޖަވާބަކަށް ވާންޖެހޭނީ އާދެ، ނުވަތަ ނޫނެކެވެ. ގެއަށް މީހުން ވެއްދި ސަބަބު ބުނާކަށް 

ތެރޭގައި  އެމީހުންގެ  ހިމެނިފައިވާތީއެވެ.  ވާހަކަތަކެއް  ދޮގު  ވާހަކަތަކުގައި  ޒުވާނާގެ  ޚިލާފުވެވެނީ  ކޮލިޓީއާ  އޮފް  މެކްސީމް  ނުޖެހެއެވެ. 

ޒުވާނާގެ  މައުލޫމާތު ދިނުމުންނެވެ.  ހާލަތާ ނުގުޅޭ  ޚިލާފުވެވެނީ  އޮފް ރިލެވެންސާ  މެކްސީމް  ހިމެނިފައިވާތީއެވެ.  މީހުން  އާއިލާ ނޫން 

ޖަވާބުގައި "ކޮއްކޮ އައީ މިއަދު" އެއީ އެއްވެސް ގޮތަކަށް އެހާލަތާ ގުޅޭ ޖަވާބެއްކަމަށް ގަބޫލެއް ނުކުރެވެއެވެ. މެކްސީމް އޮފް މެނަރއަށް 

ވެސް ޚިލާފުވެފައިވާކަން ފާހަގަކުރެވެއެވެ. އެއީ ދެއްކި ވާހަކަތަކުގެ އެއްވެސް ތަރުތީބެއް ނެތުމުންނެވެ. ފުރަތަމަ ފެށި ޖަވާބު ފަހުން 

ނިންމާލަމުންވެސް ތަކުރާރުކޮށްފައިވާއިރު، މެދުތެރޭގައި ދައްކާފައިވަނީ އެހެން ވާހަކަތަކެކެވެ. 

ސާލް ޖޯން )1969( ބައިކުރައްވާ ސްޕީޗް އެކްޓްގެ 6 ބައިގެ ތެރޭގައި ހިމެނޭ ޑައިރެކްޓިވް އާއި ކޮމިސިވްއަކަށް  		

ގޭގެވެރިމީހާގެ ބުނުން )"މީގެފަހުން ގެއަށް ބަޔަކު ގެންނަނަމަ ހުއްދަ ނަގަންވާނެ!"( ވެގެންދެއެވެ. މި ބުނުން ޑައިރެކްޓިވްސް އަކަށް ވަނީ 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

ކުޑަފަރީ ޒުވާނާ ލައްވާ އެފަދަ ކަންކަން ހުއްޓުވާލުމަށް ބުނި ބުނުމެއްކަމަށް އެބުނުން ވާތީއެވެ. އެކަމަށް އަމުރުކޮށްފައިވާތީއެވެ. މި ބުނުން 

ކޮމިސިވްއަކަށް ވަނީ ކުޑަފަރީ ޒުވާނާއަށް އެ ބުނުމުގެ އަސަރު ރައްދުވާތީ، އޭނާގެ ޙަރަކާތް ވަކިގޮތަކަށް ބައްޓަން ކުރުވާ ޢިބާރާތްތެއް 

ކަމަށް އެބުނުން ވެގެންދާތީއެވެ. 

ޓާމްސް(  )ކިންޝިޕް  ލަފުޒު  އަންގައިދޭ  ތިމާގެކަން  ބޭނުންކުރާ  ނިސްބަތްކޮށް  މީހުންނަށް  ތިމާގެ  އިތުރުން  މީގެ  		

ނުވަތަ  މޫނު-ދަމަހައްޓަން،  ބޭނުންކުރީ   ލަފުޒު  މި  "މަންނުބެ"  ޒުވާނާ  ކުޑަފަރީ  މިގޮތުން  ފާހަގަކުރެވެއެވެ.  ބޭނުންކޮށްފައިވާކަން 

އަދަބުއިޙްތިރާމްކުރުމުގެ ގޮތުންނެވެ. އާއިލާގެ މީހެއްކަމުގައި ނުވިޔަސް، ތިމާގެ ނޫން މީހުންނަށް މުޚާޠަބުކޮށްވެސް މިފަދަ ލަފުޒުތައް 

ބޭނުންކުރާކަމަށް ޔެމުނާ ކެޗްރޫ އާއި ލެރީ ސްމިތު )2008( ހާމަކުރައްވައެވެ. 

އަދަބު އިހުތިރާމް އަދާކުރުމަށް ބޭނުންކުރާ ބަހަވީ ވަސީލަތްތަކުގެ ތެރޭގައި ބައެއް ވައްތަރުގެ ބެލުމާއި، ޙަރަކާތާއި އަދި  		

ނޑު ބަހައްޓާ ގޮތުން އިދިކޮޅު މާނަ  ނޑު ބަހައްޓާ ގޮތް ހިމެނެއެވެ. ނަމަވެސް ބައެއް ވައްތަރުގެ ބެލުމާއި ޙަރަކާތާއި އަދި ހަށިގަ ހަށިގަ

ދޭހަވެ އަދަބު ކުޑަވެއެވެ )އެޑްވާޑް ހޯލް 1966(. ތާވަލު:1 ގައިވާ މުއާމަލާތްކުރުމުގެ މާނަ ދޭހަވާ 4 ޒޯނަށް ބަލާއިރު ވާހަކަދައްކާ ދެ 

ފަރާތުން އިޚްތިޔާރުކުރާ ޒޯންގެ ސަބަބުން ތަފާތު މާނަތަކެއް އެހެން މީހުންނަށް ދޭހަވުމުގެ ފުރުޞަތު އޮތްކަމަށް އެޑްވާޑް ހޯލް )1966( 

ހާމަކުރައްވައެވެ. ތާވަލު:1 ގައިވާ ޒޯނުތަކަށް ބަލާއިރު ކުޑަފަރީ ޒުވާނާ އެހެން މީހުންނާ މުޚާޠަބު ކުރުމުގައި އެންމެ ގިނައިން ބޭނުންކުރަމުން 

އައީ އިންޓިމޭޓް ޒޯނެވެ. އެއީ ހިމާޔަތް ދިނުމާއި ހިތްވަރު ދިނުމާއި ލޯބި ދިނުމުގެ ޒޯނުކަމަށް ހޯލް )1966( ހާމަކުރައްވައެވެ. މި ޒޯން 

އިޚްތިޔާރު ކުރުމުގެ ސަބަބުން އެ ޒުވާނާގެ ޕޮޒިޓިވް ފޭސް އެހެން މީހުންގެ ކުރިމަތީ ގެއްލޭ ގޮތް ދިމާވިއެވެ. މިކަމުގެ ޝަކުވާ ގޭގައި އުޅޭ 

އަންހެން ކުދިންގެ ފަރާތުން ހުށަހެޅެމުން ދިޔައެވެ. މާ ގާތްވުމުގެ ސަބަބުން އަތް ކޮންޓްރޯލް ނުކުރެވުމާއި ބައެއް ފަހަރު ވާހަކަދައްކާއިރު 

ނޑުގައި އަތްލުން ފަދަ ކަންކަމަކީ ޒުވާނާގެ ސަޤާފަތުގައި ހުރި ކަންކަން ނަމަވެސް އެއީ ޒުވާނާ ހުރި ގޭގެ ސަޤާފަތުގައި  އަނެކާގެ ހަށިގަ

ތާވަލު:1 މުއާމަލާތް ކުރުމުގެ މާނަ ދޭހަވާ 4 ޒޯން

ތަފުޞީލު  				   ދުރުމިން 			   ޒޯންތައް

)ހިމާޔަތްދިނުން، ހިތްވަރުދިނުން، ލޯބިވުން،( 			  0 - 1.5 ފޫޓް  		 އިންޓިމޭޓް ޒޯން	 

)ގާތްކަމެއް ނެތް މީހުންނާ ބަހައްޓާ ގުޅުން(  		 18 އިންޗި - 4 ފޫޓް  			  ޕަރސަނަލް ޒޯން

)އާއްމު އެއްވުންތަކުގެ ދުރުމިން/ ވިޔަފާރި/ މަސައްކަތް(  			  4 - 12 ފޫޓް  			  ސޯޝަލް ޒޯން 

)ޕަބްލިކް އޯޑިއެންސްފަދަ ތަންތަނުގައި ދައްކާ ވާހަކަ(  		 12 - އެއަށްވުރެ ދުރު  			  ފޯމަލް ޒޯން

ސޯސް: އެޑްވާޑް ހޯލް. )1966(. ދަ ހިޑެން ޑައިމެންޝަން. ނިއުޔޯކް: ޑަބަލްޑޭ. 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

އަންވަރު އިބްރާހީމް. 1674 anw@r,2014 ޞ.12

ނޑު ސަބަބެއް ކަމަަށް މިސަބަބު  ބަލައިގަނެވުނު ކަންކަމެއް ނޫނެވެ. ތިން މަސް ނުވަނީސް ޒުވާނާ އެގެއިން ނުކުމެގެން ދާން ޖެހުނު މައިގަ

ވިއެވެ. މިކަމުގެ ސަބަބުން ބްރައުން ޕެނެލޯޕް، ސްޓެފަން ލެވިންސަން )1978( ވިދާޅުވާ ކޮންމެ މީހަކުމެ އަނެކުންނަށް ދައްކައިދޭން 

ބޭނުންވާ ތިމާގެ އަމިއްލަ ތަޞައްވުރު ހުތުރުވެގެން ދިޔައެވެ. 

މިނުކުތާގައި ފާހަގަކުރަންޖެހޭ އަނެއްކަމަކީ އެޑްވާޑް ހޯލް )1966( ސަޤާފަތް ބައްސަވާ ދެ ބައި ކަމުގައިވާ ކޮންޓެކްޓް  		

ކަލްޗަރ އާއި ނޮންކޮންޓެކްޓް ކަލްޗަރ ތެރެއިން، ކޮންޓެކްޓް ކަލްޗަރގެ ސިފަތައް ޒުވާނާގެ އަމަލުތަކުން ފާހަގަކުރެވުނު ކަމެވެ. ކޮންޓެކްޓް 

ކަލްޗާރސް އޮންނަ ޤައުމުތަކުގައި މުއާޞަލާތު ކުރާއިރު ދެމީހުން ކައިރިކޮށް ތިބުމާއި، ބާރަށް ވާހަކަ ދެއްކުމާއި، އެކަކު އަނެކަކުގެ 

ގައިގައި އަތްލުން އިތުރުވުން ހިމެނެއެވެ )އެޑްވާޑް ހޯލް، 1966(. މިކަންކަން ޒުވާނާގެ އަމަލުތަކުން ވަރަށް ރަނގަޅަށް ހާމަވިއެވެ. 

ބަޚްތީންގެ އުފެއްދުންތެރިކަމުގެ ނަޒަރިއްޔާގެ ނަޒަރިއްޔާގެ އަލީގައި މިމައްސަލައަށް ހައްލު ހޯދުން

ނޑު ސަބަބަކީ ދެ ސަޤާފަތެއްގެ އަހުލުވެރިނަށް ދެ ސަޤާފަތް އޮޅުން ފިލާފައި ނުވުމެވެ.  މި މައްސަލަތައް ދިމާވި މައިގަ 		

ކުޑަފަރީ ޒުވާނާ އުޅުނު ގޭގެ ބޭފުޅުންނަށް ކުޑަފަރީ ޒުވާނާގެ ސަޤާފަތް ދެނެވަޑައިގެންފައި ނެތުމެވެ. މި މައްސަލައަށް ޙައްލު ހޯދުމަށްޓަކައި 

މީޚާއިލް ބަޚްތިން )1986( ގެ "އުފެއްދުންތެރި ނަޒަރިއްޔާތު" ބޭނުންކުރުން ވަރަށް މުހިންމެވެ. 

މީޚާއިލް ބަޚްތިން )1986( ޤަބޫލުކުރައްވާ ގޮތުގައި ސަޤާފަތެއްގެ ގޮތް އެނގޭނީ ކޮންމެވެސް ވަރަކަށް ސަޤާފަތަކަށް  		

ވަދެވިގެންނެވެ. މި އުސޫލުން ކުޑަފަރީ ޒުވާނާ އުޅެމުންދާ ގޭގެ ވެރިން ކުޑަފަރީގެ ޒުވާނާގެ ސަޤާފަތުގެ ތެރެއަށް ވަންނަން ޖެހެއެވެ. 

ހަމައެފަދައިން ކުޑަފަރީ ޒުވާނާވެސް މާލޭ އިއްޒަތްތެރިންގެ ގޭގެ ސަޤާފަތުގެ ތެރެއަށް ވަންނަން ޖެހެއެވެ. ނަމަވެސް، މި ދެ ސަޤާފަތް 

ދެނެގަތުމަށްޓަކައި އެ ސަޤާފަތުގެ ތެރެއަށް ވަދެ ތިމާގެ ތިމާވަންތަކަން ގެއްލޭވަރަށް ގެނބުން މުހިއްމެއް ނޫނެވެ. ތިމާގެ ވަންތަކަން ގެއްލޭ 

މިވަރަށް ވަދެވިއްޖެނަމަ ތިމާވަންތަކަމުގެ ސަޤާފަތް ގިރި އަނެކުންގެ ސަޤާފަތުގެ އަހުލުވެރިއަކަށް ތިމާވުމުގެ ފުރުޞަތު ބޮޑެވެ )މީޚާއިލް 

ބަޚްތިން، 1986(.

އިތުރު  ތަސައްވަރު  ކަމެކެވެ.  މުހިންމު  އިތުރުކުރުމަކީވެސް  ތަސައްވަރު  ހައްލުކުރުމަށްޓަކައި  މިމައްސަލަ  ޒުވާނާގެ  		

ކުރުމަކީ ބޭރުކަމުންނާއި އަނެކުންކަމުން ތިމާގެ ނަފުސު ބައްޓަންކުރުން ކަމުގައި ޔުންޖިން މިން )2001( ހާމަކުރައްވައެވެ. ކުޑަފަރީ 

ޒުވާނާއަށް ނުކުރެވުނީ މިކަމެވެ. ތިމާގެ ނަފްސުން ބޭރުގައިތިބޭ އަނެކުންނަށް ފެންނަމުންދިޔަ ގޮތް ދެނެއެެއް ނުގަނެވުނެވެ. އަދި  ތިމާއަށް 

ބޭރުމީހުން ފެންނަނީ ކޮން ސޫރައެއްގައި ކަންވެސް ފާހަގައެއް ނުކުރެވުނެވެ. ހަމައެކަނި ފެނުނީ ތިމާއަށް ތިމާ ފެންނަގޮތެވެ. ނަތީޖާއަކީ 

ބޭރުކަމާއި އަނެކުންކަމަށް އެއްވެސް ވަރަކަށް ސަމާލުކަން ނުދެވުމެވެ. މިކަމަށް ސަމާލުކަން ދެވުނު ނަމަ ޒުވާނާއަށް އޭނާ އުޅެމުންދާ 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

މާހައުލާއި، އެމާހައުގެ އަހުލުވެރިންގެ ކިބައިން އެމީހުންނަށް ފާހަގަ ނުކުރެވޭ އެތައް ކަމެއް ފާހަގަކުރެވި އެކަންކަމަށް ތިމާގެ ލޯހުޅުވިގެން 

ދާނެއެވެ. ދެ ސަޤާފަތުގައިވާ ތަފާތުތައް ދެނެގަނެވި އެކަމުގެ ތެރެއަށް ތިމާ ގެނބިގެން ނުގޮސް މައްސަލަތައް ހައްލުކުރުމަށް މަގުފަހިވެގެން 

ދިޔައީހެވެ. ނަމަވެސް ޒުވާނާ އުޅެމުން ދިޔަ ގޭގެ ސަޤާފަތަށް އެއްވެސް ވަރަކަށް ނުވިސްނުމުގެ ނަތީޖާއަކީ ދެސަޤާފަތުގެ ހަމަނުޖެހުންތަކުގެ 

"އަސީރަކަށް" ޒުވާނާ ވެގެން ދިއުމެވެ. 

މިފަދަ މައްސަލަތައް ހައްލުކުރުމަށް ދެފަރާތުގެ ތިމާގެ ސަޤާފަތާއި އަނެކާގެ ސަޤާފަތުގެ ދެމެދުގައި ’ގުޅުން ޤާއިމްކުރެވޭ  		

މަޝްވަރާ )ޑައެލޮޖް( އޮތުމަކީ މުހިއްމުކަމެކެވެ )ޔުންޖިން މިން، 2001(. މި މަޝްވަރާގެ ތެރެއިން ސަޤާފަތް ދެނެގަތުމަކީ މީޚާއިލް 

)މައްސަލަ  އަނެކާ  ހަމައެކަނި  ކުރަންޖެހެނީ  މަޝަވަރާތައް  މި  ދެނެގަތުމެކެވެ.  އުފެއްދުންތެރި  ނަޒަރުގައި،  ގެ   )1986( ބަޚްތިން 

ކުރިމަތިކުރުވާ ފަރާތާ( އާ އެކުގައެއް ނޫނެވެ. ތިމާގެ އަމިއްލަ ނަފްސާވެސް މަޝްވަރާކުރުން މުހިންމެވެ. ޒުވާނާއަށް އެ މައްސަލަތައް 

ދިމާވާ ސަބަބާމެދު އަމިއްލަ ޒަމީރާ ސުވާލުކުރުން ވަރަށް މުހިންމެވެ. އެއަށްފަހު، ތިމާގެ ސޫރަ އަނެކުންނަށް ރިވެތިކޮށް ދެއްކުމަށް 

ޒުވާނާ  ސަޤާފަތާއި  ޒުވާނާގެ  އެއަށްފަހު،  ފިޔަވަޅެކެވެ.  އަޅަންޖެހޭ  ހައްލުހޯދުމަށް  މައްސަލައަށް  ބެލުމަކީވެސް  މަސައްކަތްކުރެވޭތޯ 

އުޅެމުންދިޔަ ގޭގެ ސަޤާފަތާ އަޅާކިޔުންވެސް ވަރަށް މުހިންމެވެ. 

މި މަޝްވަރާތަކަށްފަހު ޒުވާނާ އުޅެމުންދާ ގޭގެ ވެރިންނާވެސް މަޝްވަރާ ކުރެވިދާނެއެވެ. އަދި ދެ ސަޤާފަތުގެ ތަފާތުތައް  		

ކޮންމެވެސް މިންވަރަކަށް އޮޅުންފިލުވައިދިނުން މުހިންމުވާއިރު އެކަން އެއާއިލާ ގަބޫލުކުރާ ފެންވަރުގެ ބަޔަކު މެދުވެރިކޮށް ހުށަހެޅިދާނެއެވެ. 

ކުޑަފަރީ ޒުވާނާ އެކަން ހުށަހަޅާނަމަ އެކަންވާނީ އެޒުވާނާގެ ޕޮޒިޓިވް ފޭސް ގެއްލުމަށް ކޮށޭ އިތުރު ދޮރަކަށެވެ. 

		

މައްސަލައިގެ ނާޒުކުކަމާއި އޭގެ ޙައްލު

ޒުވާނާ  ހަމައެގޮތަށް  ކަމެވެ.  ދޫކޮށްނުލި  ކާކުވަންތަކަން  އޭނޭގެ  ޒުވާނާ  ކުޑަފަރީ  ފާހަގަކުރެވުނީ  މައްސަލައިން  މި  		

ވަރަށް  މައްސަލަތަކަކީ  ސަޤާފީ  މިފަދަ  ކަމެވެ.  ތިއްބެވި  ހިފަހައްޓައިގެން  ސަޤާފަތުގައި  އެމީހުންގެ  ވެރިންވެސް  ގޭގެ  އުޅެމުންދިޔަ 

ދެނެގަތުމުގެ  ޚައްޞާސްކަން  ތަފާތުތަކުގެ  ސަޤާފީގޮތުން  ބަޔާންކުރަައްވާ    )1993( ބެނެޓް  މިލްޓަން  މައްސަލަތަކެކެވެ.  ޚައްޞާޞީ 

 6 ގައި   2 ތާވަލު  ވަޒަންކޮށްލެވެއެވެ.  ހާލަތު  އަހުލުވެރިންގެ  ގޭގެ  އުޅެމުންދިޔަ  އޭނާ  ޒުވާނާއާއި  ބަލައިލުމުން  މަރުހަލާތަކަށް 

މަރުހަލާއެއް ހުށަހަޅާފައިވާއިރު ޒުވާނާއާއި އޭނާ އުޅެމުންދިޔަ ގޭގެ ވެރިންވެސް ފާހަގަކުރެވެނީ ދެކޮޅު ހެދުމުގެ މަރުހަލާ ކަޑައްތުކޮށްފައި 

ވާކަމެވެ. މިކަން އެނގެނީ އަމިއްލަ ސަޤާފަތް އެއީ އަސްލުގޮތްކަމަށް ބަލައިގަން، އެހެން ސަޤާފަތްތަކާ ދުރުވުމަށް ދެ ފަރާތުންވެސް 

މަސައްކަތްކޮށްފައިވާތީއެވެ. އަދި ދިފާއުކުރުމުގެ މަރުހަލާގައި ބުނާ ހަމައެކަނި ރަނގަޅީ އެމީހުންގެ ސަޤާފަތްކަމަށް ޒުވާނާ އުޅެމުންދާ ގޭގެ 



)SOC501( ްއިންޓަރކަލްޗަރަލް ކޮމިއުނިކޭޝަނ ކުޑަފަރީ ޒުވާނަކު މާލޭގެ ބޭފުޅު ގެއެއްގައި އުޅެންޖެހުމުން ދިމާވި ސަގާފީ މައްސަލަތައް

ވެރިންނަށް ގަބޫލުކުރެވިފައިވާކަންވެސް މިހާދިސާއިން ސާބިތުކުރެވެއެވެ. މަދުކުރުމާއި ބަލައިގަތުމާއި އެޑަޕްޓޭޝަނާއި އިންޓްގްރިޓޭޝަންގެ 

މަރުހަލާއަށް އެއްވެސް ފަރާތަކުން ގޮސްފައި ނުވާކަންވެސް ފާހަގަކުރެވެއެވެ. 

މައްސައެއް ދިމާވެއްޖެނަމަ އެކަން ހައްލުކުރާނެ ގޮތްތަކެއް ރޮބަޓް ބްލޭކް އާއި ޖޭން މޯޓަން )1964( ހުށަހަޅުއްވައެވެ.  		

ތާވަލު 2: ސަގާފީގޮތުން ތަފާތުތަކުގެ ޚައްޞާސްކަން ދެނެގަތުމުގެ މަރުހަލާތައް

ސިފަތައް 			  މަރުހަލާ

އަމިއްލަ ސަގާފަތް އެއީ އަސްލުގޮތްކަމަށް ބަލައިގަތުން. އެހެން ސަގާފަތްތަކާ ދުރަށް ދިއުން. ގާތްނުވުން. އެހެން  		 ދެކޮޅުހެދުން

ސަގާފަތްތަކަށް ލޯތްބެއް ނުކުރާނެ. 			 

ރަނގަޅު ސަގާފަތަކީ ހަމައެކަނި އެމީހާގެ ސަގާފަތްކަމަށް ގަބޫލުކުރުން. އަމިއްލ ނަފުސަކީ މަތިވެރި ބައެއްކަމަށް  		 ދިފާއުކުރުން

ދެކިފައި އެހެން މީހުން ދެރަ ބައެއް ކަމަށް ދުށުން. 			 

އަމިއްލަ ސަގާފަތާއި އެހެން ސަގާފަތްތައް އެއްވަރުކުރުން. ރަނގަޅުކަމަށް ބެލުން  			  މަދުކުރުން

ސަގާފަތް ތަފާތުކަމަށް ގަބޫލުކުރުން އެއީ ނެގަޓިވް ކަމެއްގެ ގޮތުގައި ދެކޭ. ދެ ސަގާފަތަށްވެސް ޖާގަދޭން ޖެހޭކަމަށް  		 ބަލައިގަތުން

ގަބޫލުކުރުން.  			 

އަނެއް ސަގާފަތްވެސް ތަޖުރިބާ ކުރުމަށްޓަކައި ތިމާ ދެކެމުން އައި ގޮތް ބަދަލުކުރުން. ގަސްތުގައި އެބަދަލުތައް  		 އެޑަޕްޓޭޝަން

ގެންނާނެ. އަޚުލާގަށް ބަދަލު ގެންނާނެ.  			 

ހާލަތާ ގުޅޭ ގޮތުން އެހެން ސަގާފަތްތައް ތަޖުރިބާކުރުން.  		 އިންޓަގްރޭޝަން: 

މިލްޓަން ބެނެޓް. )1986(. 'އަ ޑިވެލޮޕްމެންޓަލް އެޕްރޯޗް ޓު ޓްރެއިނިންގ ފޮރ އިންޓަކަލްޗަރަލް ސެންސްޓިވިޓީ'. އިންޓަރނޭޝަންލ ޖަރނަލް އޮފް 

އިންޓަރކަލްޗަރަލް ރިލޭޝަންސް، 10)2(: 179-195.  	

ރޑް އެތްނޯރިލޭޓިވިޒަމް: އަ ޑިވެލޮޕްމެންޓަލް މޮޑެލް އޮފް އިންޓަރކަލްޗަރަލް ސެންސިޓިވިޓީ'. ޕިއާޖޭ، )އެޑިޓްކުރެއްވި(  މިލްޓަން ބެނެޓް. )1993(. 'ޓުވާ

އެޑިއުކޭޝަން ފޮރ ދަ އިންޓަކަލްޗަރަލް އެކްސްޕީރިއެންސް. ޔޭރމައުތު، އެމްއީ: އިންޓަކަލްޗަރަލް ޕްރެސް. ޞ.343-354.  	

އެގޮތުން ހުށަހަޅާފައިވާ 5 ކަމަކީ އަޅާނުލާ ދުކޮށްލުމާއި ވާދަކުރުމާއި، މައްސަލައިގެ ދެކޮޅަށްވެސް ޖާގަދިނުމާއި، މަޝްވަރާކޮށްގެން ގޮތެއް 

ހޯދުމާއި ، ދިމާވި ކަންކަން އެއްކޮށްގެން އުޅުމެވެ. މި ގޮތްތަކަށް ބަލާއިރު ދިމާވެގެން އުޅޭ ސަޤާފީ މައްސަލައަށް ހައްލު ހޯދަން އެންމެ 

ރަނގަޅު ގޮތެއްކަމަށް ގަބޫލުކުރެވެނީ މައްސަލައިގެ ދެކޮޅަށް ޖާގަދީ، ދެ ސަގާފަތަށްވެސް ފުރުޞަތު ދިނުމެވެ. އަދި މަޝްވަރާކުރުމަކީވެސް 

މުހިންމު ގޮތެއްކަމަށް ގަބޫލުކުރެވެއެވެ. 

ނިންމުން

		

މި މައްސަލައަށް ބަލާއިރު މައްސަލައިގެ މަސްދަރަކީ ސަޤާފީ ތަފާތުކުރުންތަކެވެ. މިތަފާތު ކުރުންތައް ގުޅިފައިވަނީ  		

މައްސަލަތަކާއި   ދިމާވި  ހުންނަގޮތުން  ބަހުރުވަ  ނުކުރުމާއި  ބޭނުން  ދަރަޖަ  މާތް  އެންމެ  ކަންކަމާއެވެ.  ދިމާވި  ކުރުމުގައި  މުވާސަލާތު 

އަޑުގަދަވުމާއި ސީދަލަށް ބުނުމާއި އެއްފަހަރާ ވާހަކަދެއްކުމާއި ވާހަކަދައްކާއިރު ހުންނަ ދުރުމިންފަދަ ކަންކަމުން ޒުވާނާއާމެދު ދެކޭގޮތް 

ބަދަލުވެގެން ދިޔުމާއެވެ. 

މި މައްސަލަތަކަށް ކުޑަފަރީ ޒުވާނާއަށް ހެއްލެއް ނުހޯދުނެވެ. ސަބަބެއްކަމަށް ގަބޫލުކުރެވެނީ އެ ޒުވާނާއަށް ބޭރުކަމާއި  		

ހުންނަގޮތް  ކަންކަން  ސަޤާފަތްތަކުގައި  ތަފާތު  ވެރިންނަށް  ގޭގެ  އުޅުނު  ޒުވާނާ  އަދި  ނުވާތީއެވެ.  ވިސްނާލެވިފައި  އަނެކުންކަމަށް 

ހައްލުކުރުމަށް  މައްސަލަތައް  އިތުރުން  މީގެ  ސަބަބެކެވެ.  ނުލިބުނު  ޙައްލެއް  މައްސަލައަށް  މި  ގަބޫލުނުކުރެވުމީވެސް  ތަފާތުވާނެކަމަށް 

ދެފަރާތުގެ ތިމާގެ ސަޤާފަތާއި އަނެކާގެ ސަޤާފަތުގެ ދެމެދުގައި ގުޅުން ޤާއިމްކުރެވޭ މަޝްވަރާތަކެއް ހިނގާގޮތް ނުވުމީވެސް މި ކަން 

ގޯސްވުމަށް ދިމާވި ސަބަބެކެވެ. 

ގޮތްތަކަށް  ކުރުމުގެ  މުވާސަލާތު  ޚާއްޞަކޮށް  މައްސަލަތަކެކެވެ.  ހޯދޭނެ  ހައްލު  މައްސަލަތަކަކީ  ސަގާފީ  ފަދަ  މި  		

ލޯހުޅުވިއްޖެނަމަ އަދަބު އިހުތިރާމާއެކު މުއާމަލާތުކުރަން ފަސޭހަވެ ތިމާއާ މެދު އަނެކާ ދެކޭގޮތް ރަނގަޅު ވެގެން ދާނެއެވެ. އަދި ތިމާމެންގެ 

ސަޤާފަތުގެ އިތުރުން އެހެން ސަޤާފަތްތަކަށް ލޯހުޅުވުމަކީވެސް މިކަންކަން ބަލައިގަތުމަށްޓަކައި ވަރަށް މުހިންމު ކަމެކެވެ. 

ރިފަރެންސް ލިސްޓް

ނޯމް ޗޮމްސްކީ. )1965(. އެސްޕެކްޓްސް އޮފް ދަ ތިއަރީ އޮފް ސިންޓެކްސް. ކޭމްބްރިޖް. އެމްއޭ: އެމްއައިޓީ ޕްރެސް.

ރޮބަޓް ބްލޭކް އާއި ޖޭން މޯޓަން. )1964(. ދަ މެނޭޖެރިއަލް ގްރިޑް. ހޯސްޓޮން، އެމްއޭ: ގަލްފް. 

ބްރައުން ޕެނެލޯޕް، ސްޓެފަން ލެވިންސަން. )1978(. ޕޮލައިޓްނެސް: ސަމް ޔުނިވަރސަލް އިން ލޭންގުއޭޖް ޔޫސޭޖް. ކޭމްބްރިޖް: 

ކޭމްބްރިޖް ޔުނިވަރސިޓީ ޕްރެސް.  	

ބްލަމްކަލްކާ، ސޯޝަނާ. )1987(. އިންޑައިރެކްޓްނެސް އެންޑް ޕްލައިޓްނެސް އިން ރިކުއެސްޓް: ސޭމް އޯރް ޑިފަރެންޓް؟ ޖަރނަލް އޮފް 

ޕްރެގްމެޓިކްސް. 11. 136-146.	  	

ބޯވީ ހީދަރ އާއި މާޓިން ކީލިއެ. )2007(. ކޮމިއުނިކޭޝަން އެކްރޮސް ކަލްޗަރސް: މިއުޗުއަލް އަންޑަސްޓޭންޑިންގ އިން އަ ގުލޯބަލް 

ވޯލްޑް. ކޭމްބްރިޖް: ކޭމްބްރިޖް ޔުނިވަރސިޓީ ޕްރެސް.   	

ކާލޭ ޑޮޑް. )1998(. ޑައިނަމިކްސް އޮފް އިންޓަރކަލްޗަރަލް ކޮމިއުނިކޭޝަން )5 ވަނަ އިސްދާރު(. ބޮސްޓޮން، އެމްއޭ: މެގްރޯ ހިލް. 

އެންތޯނިއޯ ގްރޭމްސީ. )2000(. ދަ އެންޓޯނިއޯ ގްރޭމްސީ ރީޑަރ: ސެލެކްޓެޑް ރައިޓިންގ: 1935-1916. ނިއުޔޯކް: ނިއުޔޯކް 

ޔުނިވަރސިޓީ ޕްރެސް.  	

އޭން އެމަރސަން. )1996(. ' ޑިސްޓިންގުއިޝް ދަ އެފެކްޓްސް އޮފް ފަންކްޝަންލް އެންޑް ޑިސްފަންކްޝަނަލް ކޮންފްލިކްޓް އޮން 

ސްޓްރެޓެޖިކް ޑިސިޝަން-މޭކިންގް: ރިސޯލްވިންގ އަ ޕެރަޑޮކްސް ފޮރ ޓޮޕް މެނޭޖްމަންޓް ޓީމް'. އެކެޑަމީ އޮފް މެނޭޖްމަންޓް  	

ޖަރނަލް، 39: 123-148.  	

އެޑްވާޑް ހޯލް. )1966(. ދަ ހިޑެން ޑައިމެންޝަން. ނިއުޔޯކް: ޑަބަލްޑޭ. 

ވިލިއަމް ގްޑީކުންސްޓް އާއި ސްޓެލާ ޓިން- ޓޫމޭ. )1988(. ވަރބްލް ކޮމިއުނިކޭޝަން ސްޓައިލް. ވިލިއަމް ގްޑީކުންސްޓް އާއި ސްޓެލާ 

ޓިން- ޓޫމޭ )އެޑިޓްކުރެއްވި(، ކަލްޗަރ އެންޑް އިންޓަރ ޕަރސަނަލް ކޮމިއުނިކޭޝަން. ނިއުބަރީ ޕާކް. ސީއޭ: ސޭޖް. ޞ.-99 	

 .115 	

މިލްޓަން ބެނެޓް. )1986(. 'އަ ޑިވެލޮޕްމެންޓަލް އެޕްރޯޗް ޓު ޓްރެއިނިންގ ފޮރ އިންޓަކަލްޗަރަލް ސެންސްޓިވިޓީ'. އިންޓަރނޭޝަންލ 

ޖަރނަލް އޮފް އިންޓަރކަލްޗަރަލް ރިލޭޝަންސް، 10)2(: 179-195.  	

ރޑް އެތްނޯރިލޭޓިވިޒަމް: އަ ޑިވެލޮޕްމެންޓަލް މޮޑެލް އޮފް އިންޓަރކަލްޗަރަލް ސެންސިޓިވިޓީ'. ޕިއާޖޭ،  މިލްޓަން ބެނެޓް. )1993(. 'ޓުވާ

